
Pou Piblikasyon Imedyat: 19 jen 2013 

GOUVÈNÈ CUOMO ANONSE KONFIMASYON NOMINASYON AUDREY ZIBELMAN NAN KOMISYON SÈVIS 

PIBLIK LA 

 

Gouvènè Andrew M. Cuomo anonse jodi a Sena Eta New York la te konfime nominasyon Audrey Zibelman 

kòm manm Komisyon Sèvis Piblik New York la (New York Public Service Commission, PSC). Pou rete nan 

kad lwa sou Sèvis Piblik la, Gouvènè a gen lentansyon chwazi Madam Zibelman kòm Prezidan komisyon an 

apre li fin rantre nan fonksyon li. 

 

“Audrey ap pote plis pase 25 lane esperyans sèvis piblik sektè prive ak piblik la ki pral fè li se yon Prezidan 

modèl pou komisyon an,” te deklare Gouvènè Cuomo. “Mwen kontan akeyi l nan administrasyon an epi 

mwen konfyan li pral yon regilatè aktif ak yon gwo defansè pou kontribiyab New York.” 

 

“Audrey Zibelman gen yon gwo chan esperyans nan sektè enèji ak yon angajman vizib nan mache 

konpetitif, epi mwen kwè li pral yon ekselan lidè pou Komisyon Sèvis Piblik la,” te deklare Senatè George 

Maziarz, Prezidan Komite Enèji ak Telekominikasyon Sena a. “Mwen felisite Gouvènè Cuomo dèske li 

chwazi yon moun estrèman kalifye.” 

 

Madam Zibelman se yon Manm fondatè epi te Prezidan ak Chèf Egzekitif Viridity Energy, Inc., li te fòme 

apre plis pase 25 lane nan esperyans lidèchip nan sektè sèvis elektrisite nan tou de sektè priv ak piblik yo. 

Madam Zibelman se yon espè rekoni nasyonal ak entènasyonal nan politik enèji, mache ak inovasyon Rezo 

Entelijan. Anvan sa, Madam Zibelman te Vis Prezidan Egzekitif ak Prensipal Chèf Operasyon nan PJM, yon 

Oganizasyon Transmisyon Rejyonal ki opere mache elektrisite ki pi gwo nan monn lan eki desèvi 14 eta nan 

tout lès Etazini. Madam Zibelman te gen tou pòs responsablite nan Xcel Energy, li te travay kòm Avoka 

Jeneral pou New Hampshire Public Utilities Commission, ak kòm yon Asistan Spesyal Pwokirè General nan 

Minnesota Attorney General’s Office.  

 

Madam Zibelman te di konsa, “Mwen santi m onore jiska tè dèske m ap fè pati Komisyon sèvis Piblik nan 

New York la. Yon fwa li enplemante, ajanda gouvènè a, ki gen ladan inisyativ Energy Highway a, NY-Sun lan, 

ak Green Bank lan, pral vle di New York tounen nòm platin lan pou livrezon sèvis enèji fyab, bon mache, 

rezistan ak pwòp. M ap tann pou m rantre nan Administrasyon an kòm Prezidan epi pou m travay ak lòt 

manm komisyon an ak ajans eta yo pou garanti inisyativ sa yo tounen reyalite.” 

Kèk enfòmasyon sou PSC 

 

Komisyon Sèvis Piblik la reglemante sèvis elektrisite, gaz, vapè, telekominikasyon ak dlo nan eta a. 

Komisyon an tou sipèvize sektè kab la. Lalwa bay komisyon an responsablite pou l defini pri epi garanti 

konpayi sèvis New York yo ap bay bon sèvis. Anplis, Komisyon an egzèse jiridiksyon sou anplasman pi fò 

enstalasyon gaz ak elektrisite epi gen responsablite pou l garanti sekirite kondi gaz natirèl ak petwòl 

likid yo.  

 

Lalwa te fè komisyon an bipatizan depi lane 1970. Komisyon an gen ladan jiska senk manm, ki jwenn 

nominasyon nan men Gouvènè a ak konfimasyon nan men Sena a pou yon manda sizan ouben pou fini 

manda yon ansyen Manm Komisyon ki poko fini. 

